
				এই পাতাটির মুদ্রণ সংশোধন করা প্রয়োজন। 
Գե: কৈসার-অন্তঃপুর রহস্য
কৈসার স্বহস্তে সাম্রাজ্য পরিচালিত করিবেন, ক্যাপ্রিভি উপলক্ষ্য মাত্ৰ । ক্যাপ্রিভির সাধ্য কি, তিনি সুমন্ত্রণা দ্বারা কৈসারকে পরিচালিত করেন ? অতঃপর কৈসার স্বীয় সঙ্কল্প-পথে চলিতে লাগিলেন। তিনি কি ভাবে সাম্রাজ্য পরিচালিত করেন, তাহ দেখিবার জন্য সমগ্ৰ ইউরোপের রাজনীতি কমণ্ডলী উদগীব হইয়া উঠিলেন ; এবং সমগ্ৰ ইউরোপ তাহার প্রত্যেক কথা শুনিবার জন্য কয়েক বৎসর উৎকৰ্ণ হইয়া রহিল ।
যাহা হউক, ক্যাপ্রিভি দীর্ঘ কাল প্রধান মন্ত্রীর আসনে উপবিষ্ট থাকিতে পারিলেন না ; হােহেনলোহে (Hohamlohe) নামক একজন রাজআত্মীয় প্রধান মন্ত্রীর পদে প্রতিষ্ঠিত হইলেন। কিন্তু তাহারও সাম্রাজ্য পরিচালনের যোগ্যতা ক্যাপ্ৰিভি অপেক্ষা অধিক ছিল না । হোহেনলোহেও অধিক দিন মন্ত্রীত্ব করিবার অবকাশ পাইলেন না ; ভন বুয়েলো (Von Buelow) তাহার পদে নিযুক্ত হইলেন। এই কুটনীতিজ্ঞ মন্ত্রী কিয়ৎপরিমাণে বিসমার্কের পদের সন্মান রক্ষায় সমর্থ হইলেন। বিসমার্কের পদের তিনি নিতান্ত অযোগ্য উত্তরাধিকারী নহেন।—জৰ্ম্মান সম্রাটের বিশ্বগ্রাসী আশা ও গগনস্পশী আকাঙ্ক্ষার পরিচয় “ইস্পিরিয়াল জৰ্ম্মানী’ নামক গ্রন্থে বিষদরূপে বিবৃত হইয়াছে।
কৈসারের অন্তঃপুর-রহস্যের আলোচনা করিতে করিতে প্ৰসঙ্গক্রমে আমরা অনেক দূরে আসিয়া পড়িয়াছি। —এইবার আমরা কৈসারের অন্তঃপুর-রহস্য সম্বন্ধে আলোচনায় পুন:-প্রবৃত্ত হইব ।
কৈসার যাঁহাকে যে কাৰ্য্যেই নিযুক্ত করুন, যে-কোনও সময় তাহার কার্ঘ্যে হস্তক্ষেপণ করিয়া তীহাকে বিরক্ত করিতে কুষ্ঠিত হন না। এই ব্যাপার লইয়া সময়ে সময়ে বিষম বিভ্ৰাটও ঘটয়া থাকে। ১৮৯০ খৃষ্টদ্যু কৈসার সিলেসিয়ায় অষ্ট্রিয়ার সম্রাট ও সান্ধনীর রাজার সম্মুখে জৰ্ম্মাক্টর প্ৰধান সেনাপতি কাউন্ট ওয়ান্ডারসির সম্মতির অপেক্ষা-মাত্র না করিয়া

